
Annotatsiya: Ushbu maqolada Mahalliy aholi bilan hamkorlikda xizmat ko‘rsatish (gidlik, 

hunarmandchilik mahsulotlari, ekoturizm ekskursiyalari) imkoniyatlarini yaratish muhimdir. 

Ekoturizm mahalliy aholining turizm loyihalarida faol ishtirokini ta’minlaydi, bu esa ularning 

iqtisodiy farovonligini oshiradi va qishloq joylarda yashovchi aholining turmush darajasini 

yaxshilashga yordam beradi. 

Keywords: ekoturistik aglomeratsiya infratuzilma, madaniy va tarixiy obyektlar, milliy 

an’analar va meroslar, diqqatga sazovor joylar. 

 

Kirish: Ekoturistik aglomeratsiyaning rivojlanishi viloyatning jozibadorligini xalqaro 

miqyosda oshiradi. Xalqaro sayyohlar ekoturizm orqali mintaqaning boy tabiiy resurslari va 

ekologik toza turizm xizmatlari bilan tanishadilar. Global miqyosda ekologik toza turizmga 

talab ortib bormoqda.  

Qashqadaryo viloyati ekoturizm infratuzilmasini rivojlantirish orqali xalqaro turizm 

bozorida raqobat qila oladigan hududlardan biriga aylanishi mumkin. Xalqaro darajada 

ekoturizm markazlariga bo‘lgan talabning ortib borishi Qashqadaryo viloyatini ham bu 

bozorning muhim ishtirokchisiga aylantiradi. Bu esa xalqaro sayyohlarni jalb qilish va 

viloyatning ijobiy imidjini shakllantirishga yordam beradi. Qashqadaryo viloyatida ekoturistik 

aglomeratsiya infratuzilmasini rivojlantirishning dolzarbligi va muhimligi tabiiy resurslarni 

himoya qilish, mahalliy iqtisodiyotni rivojlantirish, atrof-muhit barqarorligini ta’minlash va 

xalqaro turizm bozorida raqobat qilish bilan bog‘liqdir. Bu jarayon nafaqat turizmning barqaror 

o‘sishiga hissa qo‘shadi, balki viloyatni ekologik jihatdan rivojlangan, jozibador turistik 

hududga aylantiradi. Ekoturizmning rivojlanishi Qashqadaryo viloyatining iqtisodiy, ijtimoiy va 

ekologik barqarorligini oshirishda muhim qadam bo‘lib, aholi farovonligini ta’minlash va 

xalqaro miqyosda tanilish imkoniyatlarini kengaytiradi. 

Turistik aglomeratsiyalar madaniy meros va an’analarni saqlash va ommalashtirishning 

samarali vositasi sifatida xizmat qiladi. Bu turistik aglomeratsiya hududida joylashgan madaniy 

va tarixiy obyektlar, milliy an’analar va meroslarni sayyohlarga taqdim etish orqali amalga 

oshiriladi. Bu jarayonda, madaniy obyektlarni tiklash va saqlashga e’tibor kuchayadi, mahalliy 

madaniyat va urf-odatlar xalqaro miqyosda taniladi va mahalliy aholi o‘z madaniy merosini 

asrab-avaylash va uni turizm orqali rivojlantirishda ishtirok etadi. Turistik aglomeratsiyalarni 

tashkil etish xalqaro hamkorlikni rivojlantirish va mintaqaning raqobatbardoshligini oshirish 

imkonini beradi. Xalqaro turistlarni jalb qilish uchun mintaqa raqobatbardosh turistik 

mahsulotlarni yaratish va taqdim etishga ehtiyoj sezadi. Bu jarayonda, xalqaro turistik 

bozorlarga chiqish imkoniyatlari kengayadi, mahalliy xizmatlar va infratuzilma xalqaro 

standartlarga moslashtiriladi va mintaqa boshqa turistik markazlar bilan raqobatbardoshlikni 

ta’minlaydi. 

Mintaqada turizmni rivojlantirishda aglomeratsiyani optimal joylashtirishning 

dolzarbligi va muhimligi bir qator strategik omillar bilan bog‘liq bo‘lib, bu nafaqat turizm 

sohasini kengaytirish, balki iqtisodiy o‘sishni tezlashtirish, mahalliy aholiga yangi imkoniyatlar 

yaratish va atrof-muhitni muhofaza qilish nuqtai nazaridan ham katta ahamiyatga ega. 

Aglomeratsiyalarni optimal joylashtirish turistik sohaning samarali rivojlanishiga imkon 

yaratadi. Bu hududlarda mehmonxonalar, restoranlar, ko‘ngilochar maskanlar va boshqa 

turistik xizmatlar rivojlanadi, natijada: 

 Ish o‘rinlari yaratiladi: Bu, o‘z navbatida, mahalliy aholi uchun yangi ish o‘rinlari 

ochilishiga olib keladi va ularning daromadini oshiradi. 

 Hududning iqtisodiy salohiyati oshadi: Turizmning rivojlanishi bilan infratuzilma 

yaxshilanadi va bu boshqa iqtisodiy tarmoqlarga ham ijobiy ta’sir ko‘rsatadi. 

Turizm aglomeratsiyalarini to‘g‘ri joylashtirish mintaqaviy infratuzilmaning 

yaxshilanishiga va uni global standartlarga moslashtirishga yordam beradi. Transport va 

logistika tizimi: Aglomeratsiyalarni transport imkoniyatlari bilan bog‘lash orqali sayyohlar 

uchun qulay yo‘llar yaratiladi, bu esa turizmga bo‘lgan talabni oshiradi. Yaxshi joylashgan 

aglomeratsiyalar yuqori sifatli xizmatlarni ko‘rsatishga imkon beradi, bu esa sayyohlarning 

mintaqaga bo‘lgan qiziqishini yanada oshiradi. Aglomeratsiyalarni optimal joylashtirish orqali: 

 Madaniy va tarixiy obyektlar yaxshi muhofaza qilinishi mumkin: Madaniy merosni 

xalqaro darajada targ‘ib qilish turistik jalb qilishni kuchaytiradi. 

 Tabiiy resurslar muhofazasi: Ekoturizmni rivojlantirish orqali aglomeratsiyalarni 

tabiiy go‘zalliklar va ekologik bog‘lar bilan bog‘lash mumkin. Bu ekologik turizmni 

rivojlantirishga hissa qo‘shadi va atrof-muhit barqarorligini saqlashda muhim rol o‘ynaydi. 

Aglomeratsiyani joylashtirish orqali bir nechta turistik obyektlarni birlashtirish va ularga 

oson kirish imkoniyatini yaratish mintaqani sayyohlar uchun jozibador qiladi. Bu jarayonda, 

turistik marshrutlarni shakllantirish orqali sayyohlarga bir-biriga yaqin joylashgan bir 

nechta diqqatga sazovor joylarni ziyorat qilish imkoniyati beriladi. Masalan, Shahrisabz, Qarshi, 

va Kitob kabi tarixiy va tabiiy zonalarni bitta turistik klasterga birlashtirish orqali hududning 

jozibadorligi ortadi. 

Sayyohlar oqimini samarali boshqarish, turistik aglomeratsiyalarni to‘g‘ri 

joylashtirish orqali turistik manzillarga sayyohlar oqimini samarali boshqarish mumkin. Bu 

quyidagi jihatlar orqali amalga oshadi. 

Oqimni tartibga solish, sayyohlar oqimining bir necha manzillarga yo‘naltirilishi 

diqqatga sazovor joylarda ortiqcha yuklamani oldini oladi va ularning barqaror ishlashiga 

yordam beradi. Optimal joylashtirish orqali mavsumiy turizm bilan bog‘liq muammolarni 

kamaytirish va yil davomida sayyohlarni jalb qilish imkoniyati yaratiladi. 

